დანართი №3

შენატანების და გრანტების სახელმძღვანელო ინსტრუქციები
შესავალი 

წინამდებარე სახელმძღვანელო ინსტრუქციები არეგულირებს ელექტროენერგეტიკული სექტორის რეგულირებადი საწარმოების შენატანებისა და გრანტების აღრიცხვას. იგი წარმოადგენს ერთიანი საბუღალტრო-სააღრიცხვო სისტემის განუყოფელ ნაწილს. 

წინამდებარე საბუღალტრო სახელმძღვანელო ინსტრუქციები შედგება შემდეგი ნაწილებისგან:

· შენატანები და გრანტები, როგორც ერთიანი საბუღალტრო-სააღრიცხვო სისტემის აქტივების ჯგუფი;

· შენატანებთან და გრანტებთან დაკავშირებული ვალდებულებების, შემოსავლებისა და ხარჯების ანგარიშები;
· გატარებები.
წინამდებარე საბუღალტრო სახელმძღვანელო ინსტრუქციები გამოყენებული უნდა იქნეს ფინანსური მონაცემების აღრიცხვის, შენახვის და ანგარიშგებისთვის კომისიის მიერ დადგენილი ანგარიშთა გეგმის გამოყენებით.

1.0 ნაწილი I - შენატანები და გრანტები, როგორც ერთიანი საბუღალტრო-სააღრიცხვო სისტემის აქტივების ჯგუფი 
შენატანები და გრანტები, როგორც ერთიანი საბუღალტრო-სააღრიცხვო სისტემის აქტივის ჯგუფი არის ის გრძელვადიანი აქტივები, რომლებიც სრულად ან ნაწილობრივ შექმნილია, შეძენილია და დამონტაჟებულია გრანტის სახით მიღებული დახმარებითა და მესამე მხარის სახსრებით ან გადმოცემულია მომხმარებლების მიერ.

გრანტების აღრიცხვისას საწარმომ უნდა იხელმძღვანელოს ფინანსური ანგარიშგების საერთაშორისო სტანდარტებით (ბასს 20 „სახელმწიფო გრანტების ბუღალტრული აღრიცხვა და სახელმწიფო დახმარების განმარტებითი შენიშვნები“, ბასს 16, ძირითადი საშუალებები).
შენატანების და გრანტების აქტივის ღირებულება უნდა აღირიცხოს ამ აქტივის შესაქმნელად საჭირო ყველა ხარჯის გაერთიანებით, იმისდა მიუხედავად თუ რა ოდენობა იქნა კომპენსირებული მესამე მხარის, მომხმარებლის ან საწარმოს მიერ.

საწარმომ აქტივი უნდა მიაკუთვნოს ანგარიშის „2157 შენატანები და გრანტები“ ქვეანგარიშებს შესაბამისი დაფინანსების წყაროების და ღირებულებების წარმოჩენისთვის.

საწარმომ აღნიშნული აქტივების აკუმულირებული ცვეთა უნდა მიაკუთვნოს ანგარიშს „2257
აკუმულირებული ცვეთა, შენატანები და გრანტები“.

თუ აქტივი შექმნილია საწარმოს სახსრებით და შემდგომი კაპიტალური რემონტი დაფინანსებულია მესამე მხარის მიერ, ამ შემთხვევაში, კაპიტალური რემონტის განხორციელების მომენტიდან აქტივი უნდა მიეკუთვნოს ანგარიშს „შენატანები და გრანტები“.

ანგარიშს „2157 შენატანები და გრანტები“ აქვს შემდეგი სტრუქტურა:
	ძირითადი ანგარიში
	სექტორი
	საქმიანობა
	გრანტი
	დაფინანსების წყარო

	2157
	რეგულირებადი ელექტროენერგეტიკული საქმიანობა
	0 საერთო

1 დისპეტჩერიზაცია 

2 გადაცემა

3 განაწილება

9 სხვა
	მესამე მხარის მიერ დაფინანსებული ძირითადი საშუალებები
	1 მესამე მხარის მიერ დაფინანსებული საწყისი ღირებულება
2 მომხმარებლის მიერ დაფინანსებული საწყისი ღირებულება
3 საწარმოს მიერ დაფინანსებული საწყისი ღირებულება
4 მესამე მხარის მიერ დაფინანსებული კაპიტალური რემონტი/რეკონსტრუქცია/სხვა გაუმჯობესებები
5 მომხმარებლის მიერ დაფინანსებული კაპიტალური რემონტი/რეკონსტრუქცია/სხვა გაუმჯობესებები
6 საწარმოს მიერ დაფინანსებული კაპიტალური რემონტი/რეკონსტრუქცია/სხვა გაუმჯობესებები


ანგარიშს „2257 აკუმულირებული ცვეთა, შენატანები და გრანტები“ აქვს იდენტური სტრუქტურა.

2157 ანგარიშზე მესამე მხარისაგან ან მომხმარებლისაგან გადმოცემულ აქტივებზე განხორციელებული კაპიტალური დანახარჯების 2157.1*14 და 2157.1*15 ანგარიშზე აღრიცხვა მოითხოვება მხოლოდ 2020 წლის პირველი იანვრის შემდეგ ექსპლუატაციაში მიღებულ აქტივებზე, 2020 წლის პირველ იანვრამდე მიღებული ასეთი აქტივები და მათზე განხორციელებული ინვესტიციები აისახება 2157.1*11 და 2157.1*12 ანგარიშებზე;

მესამე მხარე არის ნებიმიერი სხვა კომპანია, ორგანიზაცია, სახელმწიფო, ინდივიდი ან მსგავსი პირი, რომელიც არ წარმოადგენს არც მომხმარებელს და არც დაფინანსების მიმღებ საწარმოს.
მესამე მხარის მიერ დაფინანსებული საწყისი ღირებულება არის, მესამე მხარის მიერ პირდაპირ კონტრაქტორების ან მიმწოდებლებისთვის გადახდილი ან გადასახდელი თანხა ან საწარმოსთვის გადაცემული აქტივის ღირებულება, რომელიც მიზნად არ ისახავს საწარმოს პროდუქციის ან მომსახურების შესყიდვას.

მესამე მხარის მიერ დაფინანსებული კაპიტალური რემონტი, რეკონსტრუქცია, სხვა გაუმჯობესებები არის მესამე მხარის მიერ საწარმოსთვის აქტივის რემონტის, რეკონსტრუქციის მიზნით გადახდილი კაპიტალიზებადი თანხა.

მომხმარებლის მიერ გადახდილი საწყისი ღირებულება არის პირდაპირ კონტრაქტორებისთვის ან მიმწოდებლებისთვის მომხმარებლის მიერ გადახდილი ან გადასახდელი თანხა ან საწარმოსთვის მომხმარებლის მიერ გადაცემული აქტივის ღირებულება.

მომხმარებლის მიერ დაფინანსებული კაპიტალური რემონტი, რეკონსტრუქცია, სხვა გაუმჯობესებები არის მომხმარებლის მიერ საწარმოსთვის აქტივის რემონტის, რეკონსტრუქციის მიზნით გადახდილი კაპიტალიზებადი თანხა.

2157 ანგარიში არ გამოიყენება ქსელზე ახალი აბონენტების მიერთებების ფარგლებში შექმნილი აქტივების აღრიცხვისთვის. ახალი აბონენტების მიერთების ფარგლებში შექმნილი აქტივები, ისევე როგორც სრულად რეგულირებადი საწარმოს დაფინანსებით შექმნილი ძირითადი საშუალებები, მთლიანად აისახება ძირითადი საშუალებების შესაბამის ანგარიშებზე.

საწარმოს მიერ გადახდილი საწყისი ღირებულება არის საწარმოს მიერ აქტივის საწყის ღირებულებაში ჩადებული დამატებითი ინვესტიცია მონტაჟის და მშენებლობის დასრულების მიზნით ან აქტივის ექსპლუატაციაში გასაშვებად საჭირო მსგავსი ხარჯები.

საწარმოს მიერ დაფინანსებული კაპიტალური რემონტი, რეკონსტრუქცია, სხვა გაუმჯობესებები არის საწარმოს მიერ საწარმოსთვის აქტივის რემონტის, რეკონსტრუქციის მიზნით გადახდილი კაპიტალიზებადი თანხა.

2.0 ნაწილი II - შენატანებთან და გრანტებთან დაკავშირებული ვალდებულებების, შემოსავლებისა და ხარჯების ანგარიშები
2.1 შენატანებისა და გრანტების ვალდებულების ანგარიშები  

ერთიანი საბუღალტრო-სააღრიცხვო სისტემა შენატანებისა და გრანტებისთვის არ ითვალისწინებს კონკრეტული ვალდებულების ანგარიშს. საწარმომ ასეთი საბუღალტრო აღრიცხვა უნდა აწარმოოს საკუთარი შეხედულებისამებრ, და ხელმისაწვდომი უნდა გახადოს ის ენერგეტიკული ბაზრის მარეგულირებისთვის
2.2 შენატანებისა და გრანტების შემოსავლების ანგარიშები   

საწარმომ გრანტის სახით მიღებული შემოსავალი უნდა აღრიცხოს არასაოპერაციო შემოსავლის ანგარიშზე 8125 „შემოსავალი გრანტებიდან“.

2.3 შენატანებისა და გრანტების ხარჯების ანგარიშები   

საწარმომ უნდა აწარმოოს გრანტის სახით მიღებული აქტივების ცვეთა და აღრიცხოს ისინი არასაოპერაციო ხარჯების ჯგუფში 8225 „გრანტის სახით მიღებული აქტივების ცვეთა“.

3.0 ნაწილი III - გატარებების ნიმუშები
წინამდებარე ცხრილში მოცემულია „2157
შენატანები და გრანტები“ ანგარიშთან დაკავშირებული გატარებების ნიუშები:

3.1 საწყისი ღირებულება და შემდგომი კაპიტალური დანახარჯები
	მოვლენა
	
	დებეტი
	
	კრედიტი 

	
	ანგარიშის კოდი
	ანგარიშის დასახელება
	ანგარიშის კოდი
	ანგარიშის დასახელება

	მესამე მხარისგან გრანტის სახით მიღებული აქტივები
	2157.1A11 
	მესამე მხარის მიერ დაფინანსებული საწყისი ღირებულება
	4410 
	გადავადებული შემოსავალი

	მომხმარებლისგან გრანტის სახით მიღებული აქტივი
	2157.1A12 
	მომხმარებლის მიერ დაფინანსებული საწყისი ღირებულება
	4410 
	გადავადებული შემოსავალი

	საწარმოს მიერ განხორციელებული დამატებითი ინვესტიციები გრანტის სახით მიღებული აქტივის საწყის ღირებულებაზე 
	2157.1A13 
	საწარმოს მიერ დაფინანსებული საწყისი ღირებულება
	7700.1A1 
	ახალი ძირითადი საშუალებების შექმნა

	
	
	
	7700.1A2 
	ძირითადი საშუალებების მონტაჟი

